
an, 'nupur noya' sekor a=ye hi ka an.

wentarap=an humi wen hi ta, noya a=
muyekar wa, takusa ne a=kar ruwe ne. né-
waanpe a=i=epiru wa a=i=epotara ruwe ne.

ene iki=an hi 'ka(si-ke) kik' sekor a=ye.

Kawakami Matuko katkemat ene hawean
i; “‘wakka us kamuy kosikiru' sekor a=ye
tusu anak, pet or ta siyeye kur a=tura wa, i-
naw neya takusa neya ani ekasi kamuy'o-
roytak kor, takusa-ehoripi, inaw-ehoripi
wa, wenkamuy okewe kusu petne takusa a-
ni kasi a=kik hine, pet or un nérok takusa

opitta a=momka.”

Tiri Yukie nuye kampisos ' aynu sin'yo-
syu ' or ta noya oruspe an. Okikirmuy eak
noya pon ay situnpe kamuy oksutuhu osma
wa ray. ne kampisos or ta ene a=nuye hi;

“nékon ne humi ne nankor a, ci=kankita-
ye wano ci=pokisirke pakno tatkararse si-
kopayar. senne ka suy aynu pito eak pon

ay ene un=iyuninka kuni ci=ramu a i... ”



TAXTIALRX 20025 (Em1 45)

12A27H RER $245

( Nekonne humi ne nankora, chikankitay
e wano chipokishirke pakno tatkararse
sikopayar. Sennekashui ainupito eak po

nai ene uniyuninka kuni chiramuai )

( Nekonne humi ne nankora, chikankita-
ye wano chipokishirke pakno tatkararse
sikopayar. Sennekashui ainupito eak

ponai ene uniyuninka kuni chiramuai )

oya kamuyyukar or ta, Okikirmuy noya
ay ani irara isepotono neya astoma nitne

kamuy neya rayke ruwe ne.

“Kayano Sigeru no aynu-go-ziten” or ta
ene kampinuye hi:

“Okikurmi kamuy aynumosir wa rikun-
kanto orikin hi ta aynumosir epunkinere
kusu nisuk wa anu p noya-imos kamuy ne

ruwe ne.”

“Tiri Masiho bunrui-aynu-go-ziten” or ta

ene kampinuye hi:

Sikot (Titose) or ta omkekar=an hi ta,
wakka or noya a=omare wa, a=popte wa U-
sey mawe a=seru ruwe ne. omkekar kur
sapaha amip ka a=kamure kor, poppetaa-
sin=an kusu, ne omke pirka ruwe ne.

ene iki=an hi yaysumawkar ne sekor a=

ye.

Nakamoto Mutuko katkemat ene hawean
i

“ku=tekehe piro hi ta, ku=kor totto noya
ham uk wa tekkotoro ani nuyanuya wa, pi-

rihi kotukka

wa korkoni ham kamure wa, korkoni kap a-

ni sina ruwe ne.”

Aoki Aiko katkemat ene hawean i;
“a=satke noya neya noya sinrici neya a=
popte wa a=ku kor, a=honihi arka hi pirka

ruwe ne.”

noya sisam or ta Oyomogi (kiku-ka) se-
kor re an. samor mosir un yomogi akkari

noya poro.

Oyomogi anak aynumosir (Hokkaido),
yawani (Minami-tisima ), Karapto (Saha-
rin) or us pe ne. kim us pe ne.

kuromasam ta pirkano a=satke noya a-
nak, kanpoé or ta gaiyé sekor a=ye p ne ru-

W€ ne.

gaiyo ani a=netopake a=popkere ruwe
ne. sitetu-sayo ka kor pe ne ruwe ne. a=
namka wa a=honihi arka hi ta, ani a=pirka-
re ruwe ne. kokinsayo ka kor pe ne.

noya or seiyu O ruwe ne. seiyu or ta si-
neoru neya hira motoho ne tuyon neya usa

okay pe an.

pavkar an kor, asir noya noya-sito ne a=
kar ka ki, noya mogusa ne a=kar ka ki.
mogusa anak, kyil ki kor a=eywanke p ne

Iwe ne.

